
GOUVENE HOCHUL ANONSE OUVETI TWAZYEM DISPENSE KANABIS POU
ITILIZASYON ADILT NAN MANHATTAN

Oganizasyon san bi likratif pral ouvri Dispensé pou Vant an Detay pou ltilizasyon
Adilt Kondisyonel nan Union Square nan lendi

Gouvené Kathy Hochul te anonse jodi a ouveti twazyem lokal Dispense pou Vant an
Detay pou ltilizasyon Adilt Kondisyonel (Conditional Adult-Use Retail Dispensary,
CAURD) nan Manhattan, New York. Ouvéti magazen an avanse Inisyativ Opotinite
Semansman (Seeding Opportunity Initiative) Eta New York ak objektif eta a pou ekite
an matye lisans pou kanabis, ki priyorize bay lisans pou moun ki enplike nan jistis, ki se
moun ki gen yon kondanasyon pou kanabis oswa yon fanmi pwoch yon moun ki gen
yon kondanasyon

"N ap konstwi yon endistri kanabis isit la nan Eta New York ki ekitab epi ki bay nouvo
resous bay oganizasyon san bi likratif yo ki pote sevis sipd pou kominote nou yo",
Gouvene Hochul te deklare. "Sa a se denye etap enpotan nan efd nou yo pou devlope
endistri a, pandan n ap kreye travay ak opotinite pou moun ki, istorikman, yo te sible yo
yon fason ki oa pwoposyonél pou enfraksyon kanabis yo."

Ouvéti dispansé a nan Manhattan pral fonksyone anba yon lisans ki posede pa Doe
Store, yon filyal Doe Fund, ki se yon 0ganizasyon san bi likratif. Li pral opere pa
Harbour Community. Sitiye nan 62 East 13th Street, yo pral konnen dispansé a kom
"Union Square Travel Agency (Ajans Vwayaj Union Square): Yon magazen Kanabis."
Depi 1985, Doe Fund te ede préske 30,000 moun kraze sik povrete, sitiyasyon
sanzabri, ak anprizonman devastate a. Pwogram Pare, Dispoze, & Kapab (Ready,
Willing & Able) li bay travay peye, lojman, ak sévis sipo konplé pou gason ki sanzabri ak
ansyen prizonye nan Vil New York. Li pral ouvri a midi nan lendi 13 fevriye. Premye
edtan fonksyonman yo pral 10 am-10 pm dimanch-jedi ak 10 am-11 pm vandredi ak
samdi.

Prezidan Konsey pou Kontwol Kanabis la, Tremaine Wright, te deklare, "Ouveti
twazyém dispanse sa a han Manhattan make denye etap enpotan nan kwasans endistri
Kanabis Eta New York la. Nouvo lokal sa yo pral ofri yon opotinite pou biznis lokal yo
kontinye grandi ak bati yon mache vibran pandan y ap pwofite demann k ap grandi pou



bon jan kalite pwodwi kanabis ki an sekirite, ki teste. Posiblite pou mache ki ap pran
nesans nou an pa gen fen."

Chris Alexander, Direkte Egzekitif Biwo Jesyon Kanabis la, te deklare, "Nou kontan
anpil déske nou gen yon Iot revande kanabis ki an sekirite ak fyab ki disponib pou moun
Eta New York yo ak tout moun ki chwazi patisipe. Ouveti magazen tankou sa a pwoteje
entegrite travay di nou an. Se yon moman enteresan pou itilizaté kanabis yo paske
kounye a yo gen akse ak plis pwodwi ki an sekirite ak fyab pase anvan.”

Prezidan Minisipalite Manhattan lan, Mark Levine, te deklare, "Pandan endistri
kanabis la ap grandi nan New York, li enperatif pou sipote moun ki gen lisans CAURD
yo tankou Union Square Travel Agency ki santre ekite ak envesti nan kominote ki pi
afekte pa legalizasyon marigwana. Manhattan kontan akeyi yon dispanse ke pwofi li yo
finanse sevis sipo pou Nouyoké ki enplike nan jistis ki ap fé fas ak povrete ak sitiyasyon
sanzabri."

Prezidan Union Square Travel Agency: Yon Magazen Kanabis, Arana Hankin-
Biggers, te deklare, "Nou kontan déske n ap aplike estrikti inovan sa a ki te kreye pa
Eta New York, ki pémét dganizasyon san bi likratif yo travay ak sekté prive a pou asire
fon yo ke yo mobilize nan nouvo endistri sa a pral jwenn popilasyon ki te pi afekte pa
entédiksyon kanabis la. Nou espere estrikti sa a pral sevi kom yon model ke res peyi a
pral vle imite."

Direkté Egzekitif Jeneral Union Square Travel Agency: Yon magazen Kanabis,
Paul Yau, te deklare, "Nou rekonesan anpil ak tout moun ki te kontribye nan ouveti
Union Square Travel Agency a: Yon Magazen Kanabis. Soti nan patne etonan nou yo
nan The Doe Fund ki te gen kouraj ak inovasyon pou anbrase opotinite sa a; pou OCM,
Eta New York ak Vil New York pou prepare wout pou nouvo endistri sa a ak angajman
kontinyel yo nan asire endistri legal sa a pral yon siksé; manm ekip etonan nou yo ki te
travay lajounen kou lannwit pou mennen nou nan pwen sa a; ak zanmi nou yo ak fanmi
ki te sipote nou nan efd sa a depi nan komansman an. Nou remésye nou tout."

Prezidan Lisans Kanabis la, Community Board 2 Manhattan, Mar Fitzgerald, te
deklare, "Community Board 2 fye deske li se lide angajman kominoté kanabis la nan Vil
New York. Biznis kanabis la amelyore katye nou yo |é yo bay yon sévis inik ki ogmante
divesite an detay la. Nou kontan akeyi twazyem dispansé nou an, Union Square Travel
Agency, nan distri a."

Lisans CAURD la se yon poto santral nan kad Inisyativ Opotinite Semansman Eta New
York la. Atravé Inisyativ la, premye dispansé pou vann an detay legalman pou
itilizasyon adilt yo pral opere pa sila yo ki te afekte pa entediksyon kanabis oswa
oganizasyon san bi likratif ki gen sévis yo ki enkli sipo pou ansyen prizonye yo.
Dispansé sa yo ap vann kanabis legalman pou itilizasyon adilt ak pwodui kanabis ki
kiltive pa Kiltivaté New York yo.



Pou ka elijib, aplikan yo dwe swa gen yon kondanasyon pou kanabis pou tét yo, oswa
yo dwe manm fanmi pwoch yon moun ki te kondane, epi posede oswa ki deja posede
yon biznis ki te gen yon pwofi nét pou omwen dezan. Oganizasyon san bi likratif yo elijib
pou lisans CAURD si yo gen yon istwa nan sévi ak moun ki nan prizon kounye a oswa
ansyen prizonye, tankou kreye opotinite pwofesyonél pou yo; genyen omwen yon
manm konsey jistis ki enplike; omwen senk anplwaye aplentan; epi yo te opere yon
antrepriz sosyal ki te gen byen nét oswa pwofi pou omwen dezan.

